Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ

«ՄԻՋՀԱՄԱՅՆՔԱՅԻՆ ՄԻԱՎՈՐՈՒՄՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԻՄՆԱՎՈՐՈՒՄՆԵՐ ՆԱԽԱԳԾՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

            Հոդված 1. «Միջհամայնքային միավորումների մասին Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի (այսուհետ՝ Նախագիծ) 3-րդ հոդվածը փոփոխել և շարադրել հետևյալ խմբագրությամբ՝ «1. Միջհամայնքային միավորումը տեղական ինքնակառավարման մարմինների կողմից իրենց լիազորությունների իրականացման շրջանակներում համագործակցելու նպատակով հարևան համայնքների միավորում է, որը գործում է սեփական պատասխանատվությամբ և օրենքի շրջանակներում ինքնուրույն է իրականացնում իրեն տրված լիազորությունները:

2. Համայնքը կարող է ընդգրկվել մեկից ավելի միջհամայնքային միավորման  կազմի մեջ:»
Հոդված 2. Նախագծի 7-րդ հոդվածի 4-րդ մասը փոփոխել և շարադրել հետևյալ խմբագրությամբ՝ «Համայնքը կարող է ընդգրկվել կամավոր հիմունքներով հիմնված միջհամայնքային միավորման կազմում` համայնքի ավագանու որոշմամբ հիմնված համայնքի ղեկավարի կողմից գրավոր դիմում ներկայացնելուց և միավորման կազմում ընդգրկված համայնքների կեսից ավելի ավագանիների կողմից կողմ քվեարկելու դեպքում»։ 

Հոդված 3. Նախագծի 8-րդ հոդվածի 2-րդ մասի «պարտավոր է» բառից հետո ավելացնել «առնվազն 3 ամիս առաջ» բառերը: 
Նախագծի 8-րդ հոդվածի 3-րդ մասի «պարտավոր են» բառից հետո «մեկամյա» բառը փոխարինել «երկամյսա» բառով, իսկ «համայնքները» բառից հետո «ավագանիների եզրակացությունները» բառերը փոխարինել «ավագանու կարծիքը» բառերով: 
Հոդված 4. Նախագծի 9-րդ հոդվածի 1-րդ մասի «լիազորությունները» բառից ավելացնել «, ինչպես նաև օրենքով ուղղակիորեն միջհամայնքային միավորմանը պատվիրակվող այլ լիազորություններ» բառերը: 
Նախագծի 9-րդ հոդվածի 2-րդ մասը փոփոխել և շարադրել հետևյալ խմբագրությամբ՝ «Կամավոր հիմունքներով կամ օրենքով ստեղծված միջհամայնքային միավորման խորհուրդը կարող է դիմել ՀՀ Կառավարությանը այլ լիազորություններ ևս ստանալու նախաձեռնությամբ։ ՀՀ Կառավարությունը նախաձեռնությունը ստանալուց հետո երկամսյա ժամկետում պարտավոր է համապատասխան հիմնավորումներով մերժել այն կամ հանդես գալ համապատասխան օրենսդրական նախաձեռնությամբ»:
Հոդված 5. Նախագծի 10-րդ հոդվածում ավելացնել նոր՝ 3-րդ կետ, և հոդվածի 2-րդ և 3-րդ կետերը շարադրել հետևյալ խմբագրությամբ՝ «2) միջհամայնքային միավորման նախագահը. 3) միջհամայնքային միավորման  կառավարիչը»: 
Հոդված 6. Նախագծի 11-րդ հոդվածի 3-րդ կետը փոփոխել և շարադրել հետևյալ խմբագրությամբ՝ «Միջհամայնքային միավորման առաջին նիստում ընտրվում է Միավորման նախագահ, որի հարաբերությունները և գործունեությունը կարգավորում են Միավորման կանոնակարգի համաձայն»: 

Նախագծի 11-րդ հոդվածի 4-րդ կետը հանել:
Հոդված 7. Նախագծի 12-րդ հոդվածի 4-րդ կետի «համայնքի» բառից հետո նախատեսված «ավագանին» բառը փոխարինել «ավագանու» բառով, որից հետո ավելացնել հետևյալ բառերը. «կամ համայնքի ղեկավարի նախաձեռնությամբ»: 
Հոդված 8. Նախագծի 13-րդ հոդվածը փոփոխել և շարադրել հետևյալ խմբագրությամբ՝ «1. Միջհամայնքային միավորման կառավարիչն ընտրվում է միավորման  խորհրդի  կողմից հաստատված չափորոշիչների հիման վրա` մրցութային հիմունքներով, քվեարկության միջոցով` միավորման խորհրդի  անդամների ձայների պարզ մեծամասնությամբ: Միջհամայնքային միավորման կառավարիչը ընտրվում է միջհամայնքային միավորման խորհրդի   ձևավորումից հետո  30 օրվա ընթացքում: 

2. Միջհամայնքային միավորման կառավարիչը չի կարող զբաղվել ձեռնարկատիրական գործունեությամբ, զբաղեցնել պաշտոն պետական կամ տեղական ինքնակառավարման մարմիններում կամ առևտրային կազմակերպություններում, կատարել այլ վճարովի աշխատանք, բացի գիտական, մանկավարժական և ստեղծագործական աշխատանքից: 

3. Միջհամայնքային միավորման կառավարչի լիազորությունների ժամկետը  չորս տարի   է: 

4. Միավորման կառավարիչի հետ կանչելու գործընթացը կարող է սկսվել խորհրդի անդամների մեկ երրորդի նախաձեռնությամբ: Միավորման Կառավարիչը կարող է հետ կանչվել միավորման խորհրդի երկու երրորդի ձայների որոշմամբ՝ լիազորությունների չկատարման կամ անգործություն դրսևորելու հիմքերի առկայության դեպքերում:»

Հոդված 9. Նախագծի 14-րդ հոդվածի 3-րդ մասի «կառավարիչը՝» բառից հետո հանել հետևյալ բառերը «միավորման խորհրդի հետ համաձայնեցնելով»:

Հոդված 10. Նախագծի 17-րդ հոդվածի 2-րդ մասից հետո ավելացնել 3-րդ և 4-րդ կետերը հետևյալ խմբագրությամբ՝ «3. Օրենքով չարգելված այլ աղբյուրներից:

4. Միջհամայնքային միավորման լուծարման դեպքում միջհամայնքային միավորման սեփականությունը համաչափորեն բաշվում և որպես սեփականություն հանձնվում է անդամ հանդիսացող համայնքներին»:   
   
Հոդված 11. Նախագծի 18-րդ հոդվածի վերնագիրը փոփոխել և շարադրել հետևյալ խմբագրությամբ. «Հոդված 18. Միջհամայնքային միավորման բյուջեն»:

Նախագծի 18-րդ հոդվածում ավելացնել երրորդ կետ, 2-րդ կետը դարձնել 3-րդ կետ, իսկ 2-րդ կետը շարադրել հետևյալ նոր խմբագրությամբ՝ «2. Միջհամայնքային միավորման բյուջեն ձևավորվում է.
1) Համայնքի կողմից մասհանումներ կատարելով.

2) Միջհամայնքային միավորման վարչական ծախսերի իրականացման նպատակով պետական բյուջեից կատարված ուղղակի փոխանցումներով. 

3) Պատվիրակված լիազորությունների ֆինանսավորման նպատակով պետական բյուջեից կատարված ուղղակի փոխանցումներով.

4) Տնտեսական գործունեությունից ստացված եկամուտներից. 

5) Օրենքով չարգելված այլ աղբյուրներից:»
      
Հոդված 12. Նախագծի 19-րդ հոդվածի 1-ին մասի «որոշմամբ» բառից հետո ավելացնել հետևյալ բառերը՝ «՝ հաջորդող բյուջետային տարվա հունվարի 1-ից»:

Նախագծի 19-րդ հոդվածում ավելացնել երրորդ և չորրոդ կետեր, 2-րդ կետը դարձնել 3-րդ կետ, 3-րդ կետը դարձնել 4-րդ կետ, իսկ 2-րդ կետը շարադրել հետևյալ նոր խմբագրությամբ՝ «2. Կամավոր հիմունքներով հիմնված միջհամայնքային միավորումից համայնքի դուրս գալու գործընթացը և վերադարձվող միջոցների մասնաբաժիների կարգը սահմանվում է միջհամայնքային միավորման կանոնակարգով:»
Հոդված 13. Նախագծի 20-րդ հոդվածի 2-րդ մասը հանել: 

Նախագծի 4-րդ մասի «եթե» բառից հետո «սույն հոդվածով» բառերը փոխարինել «սույն օրենքով» բառերով: 
Հոդված 14. Նախագծի 21-րդ հոդվածի 1-ին մասի «եթե» բառից առաջ ավելացնել «Միջհամայնքային միավորման լուծարման դեպքում և/կամ» բառերը:  
Նախագծի 21-րդ հոդվածի 2-րդ մասը հանել:

 
 Հոդված 15. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրվանից։

ՀԻՄՆԱՎՈՐՈՒՄ
«Միջհամայնքային միավորումների մասին» Հայաստանի Հանրապետության օրենքի նախագծում փոփոխություններ կատարելու մասին

Իրավական ակտի ընդունման անհրաժեշտությունը

Հոդված 1. «Միջհամայնքային միավորումների մասին Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի (այսուհետ՝ Նախագիծ) 3-րդ հոդվածը փոփոխել և շարադրել հետևյալ խմբագրությամբ՝ «1. Միջհամայնքային միավորումը տեղական ինքնակառավարման մարմինների կողմից իրենց լիազորությունների իրականացման շրջանակներում համագործակցելու նպատակով հարևան համայնքների միավորում է, որը գործում է սեփական պատասխանատվությամբ և օրենքի շրջանակներում ինքնուրույն է իրականացնում իրեն տրված լիազորությունները:

2. Համայնքը կարող է ընդգրկվել մեկից ավելի միջհամայնքային միավորման  կազմի մեջ:»

Առաջարկվող փոփոխությունը պայմանավորված է այն հանգամանքով, որ միջհամայնքային միավորման ձևավորման նպատակը պարտադիր չէ, որ լինի բացառապես տեղական ինքնակառավարման արդյունավետության բարձրացումը կամ վերջիններիս վարչական և տնտեսական ներուժն ուժեղացնելը։ Դա կարող է արվել նաև քաղաքական նպատակահարմարությունից ելնելով (ավագանիների կամ ՀՀ կառավարության որոշմամբ), աշխարհագրական, ենթակառուցվածքային կամ պատմական նպատակահարմարությունից ելնելով, ռազմական-պաշտպանական նպատակահարմարությունից ելնելով և այլն։
Հոդված 2. Նախագծի 7-րդ հոդվածի 4-րդ մասը փոփոխել և շարադրել հետևյալ խմբագրությամբ՝ «Համայնքը կարող է ընդգրկվել կամավոր հիմունքներով հիմնված միջհամայնքային միավորման կազմում` համայնքի ավագանու որոշմամբ հիմնված համայնքի ղեկավարի կողմից գրավոր դիմում ներկայացնելուց և միավորման կազմում ընդգրկված համայնքների կեսից ավելի ավագանիների կողմից կողմ քվեարկելու դեպքում»։

Առաջարկվող փոփոխությունը հնարավորություն կտա ապահովել Միջահամայնքային միավորման անդամ հանդիսացող համայնքների ավագանիների մասնակցությունը՝ Միջահամայնքային միավորման կազմի փոփոխության և որոշումների կայացման գործընթացում:

Հոդված 3. Նախագծի 8-րդ հոդվածի 2-րդ մասի «պարտավոր է» բառից հետո ավելացնել «առնվազն 3 ամիս առաջ» բառերը: 

Նախագծի 8-րդ հոդվածի 3-րդ մասի «պարտավոր են» բառից հետո «մեկամյա» բառը փոխարինել «երկամյսա» բառով, իսկ «համայնքները» բառից հետո «ավագանիների եզրակացությունները» բառերը փոխարինել «ավագանու կարծիքը» բառերով: 

  Սույն հոդվածի 1-ին մասով առաջարկվող փոփոխությունը պայմանավորված է համայնքների լսված լինելու և կարծիք հայտնելու իրավունքի ապահովման անհրաժեշտությամբ: Համայնքները իրավունք ունեն մասնակցելու և կարծիք հայտնելու համայնքների գործունեությանը վերաբերող կարևորագույն հարցերի, փաստաթղթերի և այլ գործընթացների վերաբերյալ: Նշված գործընթացների կազմակերպման համար հարկավոր է համայնքներին տրամադրել օրենքով սահմանված պատշաճ ժամկետներ՝ անհրաժեշտ փաստաթղթերը ուսումնասիրելու, հանրային քննարկումներ կազմակերպելու, կարծիքներ հայտնելու և տրամադրելու համար:

 Սույն հոդվածի 2-րդ մասով առաջարկվող փոփոխությունը պայմանավորված է համայնքներում որոշումների կայացման գործընթացում համայնքների ավագանիների ակտիվ մասնակցությունը ապահովելու անհրաժեշտությամբ: Միաժամանակ, նշված փոփոխությունը կաշկանդում է ավագանիներին գործել օրենքով սահմանված երկամսյա ժամկետում:

Սույն հոդվածի 2-րդ մասում առաջարկված 2-րդ փոփոխությունը նպատակը հստակեցնումն է, քանի որ ավագանիները տրամադրում են կարծիք, ոչ թե եզրակացություն: 

Հոդված 4. Նախագծի 9-րդ հոդվածի 1-րդ մասի «լիազորությունները» բառից ավելացնել «, ինչպես նաև օրենքով ուղղակիորեն միջհամայնքային միավորմանը պատվիրակվող այլ լիազորություններ» բառերը: 

Նախագծի 9-րդ հոդվածի 2-րդ մասը փոփոխել և շարադրել հետևյալ խմբագրությամբ՝ «Կամավոր հիմունքներով կամ օրենքով ստեղծված միջհամայնքային միավորման խորհուրդը կարող է դիմել ՀՀ Կառավարությանը այլ լիազորություններ ևս ստանալու նախաձեռնությամբ։ ՀՀ Կառավարությունը նախաձեռնությունը ստանալուց հետո երկամսյա ժամկետում պարտավոր է համապատասխան հիմնավորումներով մերժել այն կամ հանդես գալ համապատասխան օրենսդրական նախաձեռնությամբ»:

Սույն հոդվածի 1-ին և 2-րդ մասերով առաջարկվող փոփոխությունները պայմանավորված են միջհամայնքային միավորումներին ինքնուրույն լիազորություններով օժտելու և դրանք իրականացնելու իրավասությամբ, ինչպես նաև միջհամայնքային միավորումները հնարավորություն ընձեռնել՝ իրենց կամքի ազատ արտահայտմամբ՝ ՀՀ կառավարության թույլտվության հիման վրա իրականացնել այնպիսի լիազորություններ, որոնց կապահովեն Միջահամայնքային միավորումների արդյունավետ գործունեությունը: Այս փոփոխությունը, միաժամանակ կապահովի նաև Նախագծի 3-րդ հոդվածի կիրարկումը, որով նախատեսված է, որ միջհամայնքային միավորումը գործում է սեփական պատասխանատվությամբ և օրենքի շրջանակներում ինքնուրույն է իրականացնում իրեն տրված լիազորությունները: 
Հոդված 5. Նախագծի 10-րդ հոդվածում ավելացնել նոր՝ 3-րդ կետ, և հոդվածի 2-րդ և 3-րդ կետերը շարադրել հետևյալ խմբագրությամբ՝ «2) միջհամայնքային միավորման նախագահը. 3) միջհամայնքային միավորման  կառավարիչը»: 

Առաջարկվող փոփոխությունը պայմանավորված է այն հանգամանքով, որ Միջհամայնքային միավորման գործունեության արդյունավետ կազմակերպման համար անհրաժեշտ է ունենալ Միջհամայնքային միավորման նախագահ, ով կղեկավարի Միավորման խորհրդի աշխատանքները, կհանդիսանա Միավորման ղեկավար մարմինը Միավորման խորհրդի նիստերի միջև ընկած ժամանակահատվածում, կիրականացի Միավորման ընթացիկ գործունեությունը, կնախագահի Միավորման խորհրդի նիստերը, կհրավիրի Միավորման խորհրդի հերթական և արտահերթ նիստեր, և այլ կարևոր գործադիր գործառույթներ:

Հոդված 6. Նախագծի 11-րդ հոդվածի 3-րդ կետը փոփոխել և շարադրել հետևյալ խմբագրությամբ՝ «Միջհամայնքային միավորման առաջին նիստում ընտրվում է Միավորման նախագահ, որի հարաբերությունները և գործունեությունը կարգավորում են Միավորման կանոնադրության համաձայն»: 

Նախագծի 11-րդ հոդվածի 4-րդ կետը հանել:
Սույն հոդվածի 1-ին կետով առաջարկվող փոփոխությունը պայմանավորված է Նախագծի 10-րդ հոդվածում կատարվող փոփոխությամբ, որով Միջհամայնքային միավորման մարմին է համարվում նաև Միջհամայնքային միավորման նախագահը, որի հարաբերությունները և գործունեությունը կկարգավորվեն Միավորման կանոնադրության համաձայն: 

Սույն հոդվածի 2-րդ մասով նախատեսված փոփոխությունը պայմանավորված է հոդվածի 1-ին մասում կատարված փոփոխություններով: 

Հոդված 7. Նախագծի 12-րդ հոդվածի 4-րդ կետի «համայնքի» բառից հետո նախատեսված «ավագանին» բառը փոխարինել «ավագանու» բառով, որից հետո ավելացնել հետևյալ բառերը. «կամ համայնքի ղեկավարի նախաձեռնությամբ»: 
Առաջարկվող փոփոխության նպատակն է ապահովել Նախագծի 11-րդ հոդվածի 1-ին մասի կիրարկումը և միջհամայնքային միավորման խորհրդի անդամների միջև հավասարության սկզբունքը: Համաձայն Նախագծի 11-րդ հոդվածի 1-ին մասի «1. Միջհամայնքային միավորման խորհուրդը կազմված է անդամ համայնքների ղեկավարներից և սույն հոդվածի 2-րդ մասով սահմանված անդամներից»: Այսպիսով, ինչպես համայնքի ղեկավարները, այնպես էլ ավագանու անդամները պետք է ունենան հավասար իրավունքներ մասնակցելու միջհամայնքային միավորումների գործունեությանը, ներառյալ` միջհամայնքային միավորման որոշումները բողոքարկելու իրավունքը:
Հոդված 8. Նախագծի 13-րդ հոդվածը փոփոխել և շարադրել հետևյալ խմբագրությամբ՝ «1. Միջհամայնքային միավորման կառավարիչն ընտրվում է միավորման  խորհրդի  կողմից հաստատված չափորոշիչների հիման վրա` մրցութային հիմունքներով, քվեարկության միջոցով` միավորման խորհրդի  անդամների ձայների պարզ մեծամասնությամբ: Միջհամայնքային միավորման կառավարիչը ընտրվում է միջհամայնքային միավորման խորհրդի   ձևավորումից հետո  30 օրվա ընթացքում: 

2. Միջհամայնքային միավորման կառավարիչը չի կարող զբաղվել ձեռնարկատիրական գործունեությամբ, զբաղեցնել պաշտոն պետական կամ տեղական ինքնակառավարման մարմիններում կամ առևտրային կազմակերպություններում, կատարել այլ վճարովի աշխատանք, բացի գիտական, մանկավարժական և ստեղծագործական աշխատանքից: 

3. Միջհամայնքային միավորման կառավարչի լիազորությունների ժամկետը  չորս տարի   է: 

4. Միավորման կառավարիչի հետ կանչելու գործընթացը կարող է սկսվել խորհրդի անդամների մեկ երրորդի նախաձեռնությամբ: Միավորման Կառավարիչը կարող է հետ կանչվել միավորման խորհրդի երկու երրորդի ձայների որոշմամբ՝ լիազորությունների չկատարման կամ անգործություն դրսևորելու հիմքերի առկայության դեպքերում:»

Առաջարկվող փոփոխությունը ապահովում է միջհամայնքային միավորման կառավարչի ընտրության գործընթացի թափանցիկությունն ու հրապարակայինությունը, սահմանափակում է Կառավարչի գործունեությունը, երաշխավորում է նրա անկախությունը և կարգավորում կառավարչի հետ կանչման գործընթացը:
Հոդված 9. Նախագծի 14-րդ հոդվածի 3-րդ մասի «կառավարիչը՝» բառից հետո հանել հետևյալ բառերը «միավորման խորհրդի հետ համաձայնեցնելով»:

Առաջարկվող փոփոխության անհրաժեշտությունը կայանում է նրանում, որ միջհամայնքային միավորման կառավարիչը՝ ըստ ենթակայության համարվում է իր տեղակալների անմիջական ղեկավարը և կառավարչի տեղակալները իրենց գործունեության համար հաշվետու են կառավարչին: Հետևապես կառավարչի տեղակալներին պաշտոնի նշանակելու և ազատելու իրավունքը պետք է տրվի միայն Կառավարչին: 
Հոդված 10. Նախագծի 17-րդ հոդվածի 2-րդ մասից հետո ավելացնել 3-րդ և 4-րդ կետերը հետևյալ խմբագրությամբ՝ «3. Օրենքով չարգելված այլ աղբյուրներից:

4. Միջհամայնքային միավորման լուծարման դեպքում միջհամայնքային միավորման սեփականությունը համաչափորեն բաշվում և որպես սեփականություն հանձնվում է անդամ հանդիսացող համայնքներին»:   

Սույն հոդվածի 1-ին մասում առաջարկվող փոփոխության անհրաժեշտությունը կայանում է նրանում, որ հարկավոր է օրենսդրական մակարդակով սահմանել միջհամայնքային միավորման սեփականության աղբյուրները, և թույլ տալ միջհամայնքային միավորումներին ձևավորել իրենց սեփականությունն ու ֆինանսական միջոցները օրենքով թույլատրելի բոլոր աղբյուրներից:

Սույն հոդվածի 2-րդ մասով առաջարկվող փոփոխության անհրաժեշտությունը կայանում է նրանում, որ համայնքները հանդիսանում են միջհամայնքային միավորումների անդամներ, որոնք իրենց գործունեության միջոցով նպաստում են միջհամայնքային միավորումների գործունեության կազմակերպմանը, ինչպես նաև Նախագծով սահմանված կարգով համայնքները կատարելու են նաև մասհանումներ, այսինքն ունենալու են իրենց ներդրումը՝ միջհամայնքային միավորումների սեփականության և բյուջեի ձևավորման գործում: Ուստիև, անհրաժեշտ է օրենսդրական մակարդակով սահմանել, որ միջհամայնքային միավորման լուծարման դեպքում միավորման սեփականությունը համաչափորեն բաշվում և որպես սեփականություն հանձնվում է անդամ հանդիսացող համայնքներին, որոնք պարտավոր են այդ գույքն օգտագործել ի շահ համայնքի:

Հոդված 11. Նախագծի 18-րդ հոդվածի վերնագիրը փոփոխել և շարադրել հետևյալ խմբագրությամբ. «Հոդված 18. Միջհամայնքային միավորման բյուջեն»:

Նախագծի 18-րդ հոդվածում ավելացնել երրորդ կետ, 2-րդ կետը դարձնել 3-րդ կետ, իսկ 2-րդ կետը շարադրել հետևյալ նոր խմբագրությամբ՝ «2. Միջհամայնքային միավորման բյուջեն ձևավորվում է.

1) Համայնքի կողմից մասհանումներ կատարելով.

2) Միջհամայնքային միավորման վարչական ծախսերի իրականացման նպատակով պետական բյուջեից կատարված ուղղակի փոխանցումներով. 

3) Պատվիրակված լիազորությունների ֆինանսավորման նպատակով պետական բյուջեից կատարված ուղղակի փոխանցումներով.

4) Տնտեսական գործունեությունից ստացված եկամուտներից. 

5) Օրենքով չարգելված այլ աղբյուրներից:»

Առաջարկվող փոփոխությունը պայմանավորված է այն հանգամանքով, որ ներկայիս կարգավորումներով նախատեսվում է միայն միջհամայնքային միավորման ֆինանսավորումը և դրա սահմանափակ աղբյուրները: Առաջարկվող փոփոխությամբ նախատեսվում է ընդլայնել միջհամայնքային միավորման ֆինանսավորման աղբյուրները, դրանում նախատեսելով նաև բյուջեյի ձևավորման համար օրենքով թւոյլատրելի բոլոր աղբյուրները: 

      
Հոդված 12. Նախագծի 19-րդ հոդվածի 1-ին մասի «որոշմամբ» բառից հետո ավելացնել հետևյալ բառերը՝ «՝ հաջորդող բյուջետային տարվա հունվարի 1-ից»:

Նախագծի 19-րդ հոդվածում ավելացնել երրորդ և չորրոդ կետեր, 2-րդ կետը դարձնել 3-րդ կետ, 3-րդ կետը դարձնել 4-րդ կետ, իսկ 2-րդ կետը շարադրել հետևյալ նոր խմբագրությամբ՝ «2. Կամավոր հիմունքներով հիմնված միջհամայնքային միավորումից համայնքի դուրս գալու գործընթացը և վերադարձվող միջոցների մասնաբաժիների կարգը սահմանվում է միջհամայնքային միավորման կանոնակարգով:»

Առաջարկվող փոփոխությամբ կարգավորվում է կամավոր հիմունքներով հիմնված միջհամայնքային միավորումից համայնքի նախաձեռնությամբ միավորման կազմից դուրս գալու ժամեկտները, ինչպես նաև նախատեսում է հնարավորություն՝ միջհամայնքային միավորումից համայնքի դուրս գալու գործընթացը և վերադարձվող միջոցների մասնաբաժիների կարգը սահմանել միջհամայնքային միավորման կանոնակարգով:
Հոդված 13. Նախագծի 20-րդ հոդվածի 2-րդ մասը հանել: 

Նախագծի 4-րդ մասի «եթե» բառից հետո «սույն հոդվածով» բառերը փոխարինել «սույն օրենքով» բառերով: 
Առաջարկվող փոփոխությունը պայմանավորված է այն հանգամանքով, որ միջհամայնքային միավորման լուծարման, դրա կազմից անդամների դուրս գալու գործընթացը կարգավորվում է ոչ միայն նշված հոդվածով, այլև «Միջհամայնքային միավորումների մասին» ՀՀ օրենքի այլ հոդվածով նույնպես: 

Հոդված 14. Նախագծի 21-րդ հոդվածի 1-ին մասի «եթե» բառից առաջ ավելացնել «Միջհամայնքային միավորման լուծարման դեպքում և/կամ» բառերը:  
Նախագծի 21-րդ հոդվածի 2-րդ մասը հանել:

Առաջարկվող փոփոխությունը ապահովում է միջհամայնքային միավորման անդամ համայնքների միջև հավասարության և խտրականության արգելքի սկզբունքի կիրառումը, որի ուժով յուրաքանչյուր համայնք պատասխանատու է իր պարտավորությունների կատարման համար:
